
EKONOMIA ETA OGASUN DEPARTAMENTUA 

2008ko Nafarroako Aurrekontu Orokorren proiektua onartu dute, 4.286 milioi eurokoa

Astelehena, 2007ko azaroaren 26a. Nafarroako Gobernuak 2008ko Nafarroako Aurrekontu Orokorren Proiektua onartu du gaurko bileran. Aurreikusitako gastua 4.286,6 milioi eurokoa da; hau da, 2007ko hasierako aurrekontukoa baino %9,87 handiagoa (%10,26 zerga arloko gastuak kontuan hartu gabe).
Proiektuaren ezaugarri nagusiak honako hauek dira: gizarte arloko gastua lehenetsi dute (baliabideen %53 baino gehiago gisa horretako gastuetarako izanen dira, 2007an baino %8,54 gehiago); Nafarroako ekonomiaren hazkuntza eta produktibitate ahalmena areagotzen laguntzen duten gastu programen aldeko apustu argia egin dute, hala nola, ikerketa, garapen eta berrikuntza arloen aldeko apustua (arlo horietako aurrekontua %15 handitu dute, Hezkuntza edo Osasun Departamentuetan arlo horietarako erabiltzen diren baliabideak kontuan hartu gabe).

7.000 eurotik gorako gastua biztanleko

Nafarroako biztanle bakoitzeko aurreikusitako gastua 7.084,98 eurokoa da, honela banatuta: osasunerako, 435,55 euro; hezkuntzarako, 1.028,76 euro; Estatuak Nafarroan egindako gastuak eta eskualdeen arteko elkartasuna finantzatzeko, 985,09 euro; pentsioetarako, gizarte zerbitzuetarako, gizarte sustapenerako eta enplegua sustatzeko, 685,44 euro; azpiegituretarako eta ekonomia arloko beste ekintza batzuetarako, 417,13 euro; eta etxebizitza eskuratzen laguntzeko, 450,37 euro.

Barne hartu dituzten beste gastu batzuk honako hauek dira: industria, turismo eta merkataritza garapena sustatzeko, 436,36 euro; Nafarroako toki erakundeen finantzaketa ahalmena bermatzeko, 357,84 euro; Administrazioko zerbitzu orokorretarako, 353,87 euro; nekazaritza, abeltzaintza eta elikadura arloak hobetzeko, 245,38 euro; justiziarako, herritarren segurtasunerako eta kanpo politikarako, 245,34 euro; ikerketa, garapen eta berrikuntza arloetarako, 233,19 euro; kulturarako, 164,33 euro; eta zorraren interesak ordaintzeko, 46,33 euro.

Ondorio gisa, euro bakoitza osatzen duten ehun zentimoak honela banatuko direla esan dezakegu: 

· Gizarte arloko gasturako, 53,13 zentimo (2007an baino %8,54 gehiago). Gastuaren handitze nabarmenena izan duten arloak honako hauek dira: hezkuntza (%11,62), etxebizitza eskuratzea (% 8,21), haurren arreta (%11,12), adinekoentzako gizarte zerbitzuak (%22,44), ezintasunen bat duten pertsonentzako gizarte zerbitzuak (%9,42), gizarte sustapeneko ekintzak (%37,61), lanerako lanbide heziketa (%9,12), eta osasuna (%7,44).

· Ekonomia arloko ekintzetarako, 18,80 zentimo. Kasu honetan, gastua %7,96 handitu da, eta I+G+B arloko gastuaren igoera nabarmen daiteke (%14,98).

· Oinarrizko zerbitzu publikoetarako (hots, justizia, herritarren segurtasuna eta kanpo politika), 3,46 zentimo. Gastua %14,79 handitu da 2007ko aurrekontuarekin alderatuz gero. Igoera nagusiak honako arlo hauetako finantzaketan jazo dira: justizia (%17,11), herritarren segurtasuna (%14,60) eta garapenerako lankidetzako funtsak (%19,19). 

· Nafarroako zorretik ondorioztatutako obligazioak ordaintzeko 0,65 zentimo erabiliko dira, 2007an baino %6,38 gutxiago; izan ere, zor biziaren zenbatekoak behera egin du. 

· Administrazio eta erakunde arloko zerbitzuak mantentzeko (Gobernua, Parlamentua, eta Administrazioa, oro har), 4,99 zentimo; eta beste administrazio publiko batzuen funtzionamenduari eusteko, 18,96 zentimo (5,05 zentimo Nafarroako toki erakundeetarako, eta 13,91 Estatuko Administraziorako)

Gastu motak

Zerga arloko gastua 406.040.000 eurokoa izanen da. Beraz, 2007arekin alderatuz gero, %6,36 handitu da. 

Finantza arlokoa ez den gastua 4.204,7 milioi eurokoa izanen da, eta beraz, finantza arlokoak ez diren eragiketetarako kredituak %8,35 handitu direla esan dezakegu. 

Nafarroako Gobernuko langile aktiboen nahiz pasiboen gastuei aurre egiteko, 1.078,6 milioi euro aurreikusi dituzte; hau da, aurreikusitako gastu osoaren %25,16.

Finantza arloko gastuetarako 28,7 milioi euro aurreikusi dituzte (2007ko aurrekontuetan baino %5,99 gutxiago). 1997az geroztik aurrekontuetako finantza arloko karga txikitu egin da, urterik urte; izan ere, zor biziak behera egin du, eta baita zor biziaren batez besteko kostuak ere.

Nafarroaren eta Estatuaren artean indarrean dagoen Hitzarmen Ekonomikoa dela-eta Estatuari egin beharreko ekarpenei dagokienez, 596 milioi euro aurreikusi dituzten, behin-behinean, 2008ko aurrekontuetan.

Diru sarrerak

Zergen bidez, biztanle bakoitzeko batez besteko ekarpena 6.006,87 eurokoa izatea espero du Nafarroako Gobernuak (zerga onurak kontuan hartu gabe). Europak lagundutako finantzaketaren bidez, biztanleko 45,95 euro eskuratzea espero du, eta Estatuko Administrazioaren bidez, 48,17 euro. Tasen, prezio publikoen eta beste diru sarrera batzuen bidez, 150,91 euro. Familien eta irabazi asmorik gabeko erakundeen bidez, 0,05 euro (biztanleko). Beste administrazio publiko batzuen bidez, 0,85 euro. Enpresa publikoen eta beste erakunde batzuen bidez, 10,93 euro. Ondarearen ustiapenaren, ondasun higigarrien eta higiezinen salmentaren, eta aurrerakinen eta maileguen itzultzeen bidez, 78,10 euro. Gordailuetako interesen eta enpresetako dibidenduen bidez, 72,03 euro. Amaitzeko, zerga onuren bidezko ekarpena 671,12 eurokoa izanen da.

2007ko hasierako aurrekontuekin alderatuz gero, zerga arloko diru sarrerak %10,80 handituko direla aurreikusi du gobernuak, (%11,32, zerga onurak kontuan hartu gabe), eta beraz, diru sarreren arloko aurrekontuko %93,65ekoa izanen da, aurreikuspenen arabera. Esan beharrekoa da, aurrekontuen zenbateko osoarekiko ehunekoa nahikoa egonkor mantendu da urterik urte. Zerga zuzenak %17,44 handituko dira (edo %20,28, zerga onurak kontuan hartu gabe).

Kapitulu horretako diru sarrerei dagokienez, PFEZaren eta sozietateen gaineko zergaren erreformaren kostua ere barne hartu duten aurrekontuen proiektuan. Zeharkako zergei dagokienez, %3,80 handituko dira, 2007arekin alderatuz gero. 

Azken urteetan bezalaxe, aurreikusitako diru sarrerak nahikoak izanen dira 2008an egin nahi diren jarduerei aurre egiteko, kapitalen merkatuaz baliatzeko beharrik gabe. Zor bizia kitatzea eta berritzea baino ez du aurreikusi gobernuak. 

Gastuari eusteko eta diru sarreren kudeaketa hobetzeko egindako ahaleginak, eta hazkunde ekonomiko egonkor, jarraitu, eta etengabeak Nafarroako Aurrekontu Orokorren Proiektua orekatua izatea ahalbidetu dute. Baina ez soilik teknikoki (finantza arlokoa ez den superabita 64,9 milioi eurokoa da; hots, 2007rako aurreikusitako barne produktu gordinaren %0,35ekoa). Baita finantzaketa arloan ere, Nafarroako Gobernuak egin beharreko jardueretarako berezko bitartekoen bidez. 

